
POLITIKKUR

Árni Gregersen

Loksins samtykti Løgtingið 
at broyta hjúnabandslógina, 
so samkynd kunnu gifast.

Tingsalurin var fullsettur 
eins og áhoyraraplássini eis­
ini vóru fullsett, tá endaliga 
avgerðinv ar tikin.

Løgtingið hevði fyrr í 
vikuni við stórum drama sa­
mtykt broytingarnar við 2. 
viðgerð, so flest øll væntaðu, 
at lógin fór at blíva endaliga 
samtykt fríggjadagin.

Tað hendi eisini millum 
klokkan 10 og 11 hendan 
morgunin. Málið bleiv enda­
liga samtykt við 19 atkvøðum 
fyri og 14 ímóti.

Maðurin, sum fyrr í vik­
uni, hevði skapt stórt drama í 
tinginum, Heðin Mortensen, 
Javnaðarflokkurin, var ikki 
í tinginum, nú endaliga at­
kvøðugreiðslan fór fram.

Hann var uttanlands og 
hevði farloyvi frá tinginum.

Hinvegin so atkvøddi 
hann undir 2.viðgerð fyri 

broytingunum, eftir at hann 
fyrst hevði skotið upp, at 
málið skuldi fara til fólkaat­
kvøðu, men eftir ómetaliga 
stórt trýst, valdi hann seinni 
at taka hetta uppskotið aft­
ur.

At Løgtingið samtykti 
broytingarnar í hjúna­
bandslógini, gevur tó ikki 
samkyndum rætt at giftast 
beinanvegin. 

Lógin skal til danskar 
myndugleikar og so skal hon 
broytast í Fólkatinginum, 
áðrenn Løgtingi einaferð aft­
urat, skal samtykkja málið.

Men flestu eru samd um, 
at samtyktin fríggjadagin 
var almenna føroyska góð­
kenningin av at loyva sam­
kyndum at giftast.

Virðisstríð
Stríðið um at loyva sam­
kyndum at giftast, er eitt 
virðisstríð, sum leingi hevur 
leika á í Føroyum.

Stríðið um 266b í revsi­
lógini var ein partur av hes­

um stríði og nú var tað so 
loyvi hjá samkyndum at 
giftast.

Í stóran mun hevur hetta 
verið eitt stríð millum kon­
servativu kreftirnar í Før­
oyum og so tann miera mo-
dernaða partin av Føroyum.

Hetta hevur eisini verið 
eitt stríð millum tey orto­
doksu kristnu og so tey við 
meira nútíðar hugsunar 
hátti.

Hetta er eitt mál, sum 
fer óemtaliga langt niður í 
føroysku fólkasálina. Fleiri 
tingfólk hava undir viðgerðin 
sagt, at hetta í veruleikanum 
klývur Føroyar í tveir partar.

Samtyktin fríggjadagin 
var fyribils endin á hesums 
tríði. Tá ið málið er endaliga 
avgreitt av donskum mynd­
ugleikum og hevur verið í 
tinginum aftur, kunnu sam­
kynd giftast í Føroyum.

SAMKYND SLEPPA AT 
GIFTAST Í FØROYUM
Eftir drúgva viðgerð í fleiri umførum, samtykti 
Løgtingið broytingarnar í hjúnabandslógini, 
so samkynd nú kunnu giftast

Nú kann seyða- 
og neytakjøt, 

framleitt í Føroyum, 
seljast føroyska 

brúkaranum í handli

Árni Gregersen

Tað snýr seg mum mat­
mentan, men eisini um 
at gagnnýta okkara egna 
tilfeingið.

Tí var samtykt at 
broyta matvørulógina.

Hetta var gjørt, eftir at 
landsstýrismaðurin við 
vinnumálum, Poul Michel­
sen, Framsókn, hevði lagt 
uppskotið fyri tingið.

Løgtingið samtykti 
uppskotið, sum eisini 
heimilar landsstýrismann­
inum at gera kunngerð 
fyri, hvussu framleiðarar 
kunnu selja í smásølu bein­
leiðis til brúkaran.

Føroyska matvørulógin 
er gjørd í samsvar við ES-
lóggávuna á økinum. Hetta 

er gjørt fyrst og fremst, so 
føroyskur útflutningur 
lýkur tær treytir, sum ES 
setir til innflutar mat­
vørur.

Hinvegin so er tað 
onki sum forðar føroysku 
myndugleikunum at gera 
aðrar reglur fyri heima­
marknaðin.

– Ásannað verður tí, at 
á ávísum økjum er mat­
vørulógin ov avmarkandi 
og forðar fyri skynsamari 
gagnnýtslu av føroyska 
náttúrutilfeinginum til 
matna, og skotið verður tí 
upp at broyta matvørulóg­
ina, so fyrilit verður tikið 
fyri hesum, sigur lands­
stýrismaðurin í viðmerk­
ingunum til lógarupp­
skotið.

Higartil hevur tað verið 
soleiðis, at vanlig durasøla 
hevur verið loyvd, men tað 
hevur borið illa til hjá heil­
sølum og vanligum handl­
um at selja føroyskar mat-
vørur.

Broytingarnar í lóg-ini 
gera, at føroyska ferða-
vinnan og matvøruvinnan 
betri fer at kunna brúka 
føroyskan mat og føroyska 
matmentan.

Í ferðavinnuni hevur 
tað stóran týdning, at til 
ber at borðreiða við lokal­
um førum, sum eisini eru 
framleiddar í Føroyum.

Í uppskotinum verður 
gjørt vart við, at sjálvt um 
vøran kemur frá støðum, 
sum ikki eru løggild, so 
hevur framleiðarin fram­
vegis fulla ábyrgd av, at 
vøran er fullgóð og livir 
upp til ásett krøv.

Matvørulógin er nú broytt, so tað  fer at bera til at 
keypa føroyskt seyða- og neytakjøt í handlunum

Poul Michelsen, lands­
stýrismaður, hevur nú 

fingið uppskotið ígjøgnum, 
sum ger, at handlar 

sleppa at selja føroyskt 
seyða- og neytakjøt

Samkynd og teirra avvarðandi mannaðu áhorarplássini í Løgtinginum fríggjadagin fyrrapart


